
IL-FEHIM MILL-QARI 
A.   Aqra din is-silta u wara wieġeb il-mistoqsijiet. 

It-Tifla tal-Barnuża l-Ħamra  

Kienet ġurnata tassew sabiħa meta t-tifla tal-Barnuża l-Ħamra ddeċidiet li tmur 
iżżur lin-nanna tagħha. In-nanna Salvina kienet toqgħod fil-bogħod u Stella 
riedet tgħaddi minn ġo bosk kbir sa ma tasal għandha. Oħtha Katrina ma riditx 
tmur magħha għax riedet tibqa’ tilgħab. Fil-bosk hija ltaqgħet mal-ħbieb tagħha.  

“Bonġu Għasfur! L-għodwa t-tajba Skwiril!” qaltilhom 
Stella. It-tifla kompliet miexja u f’daqqa waħda 
quddiemha tfaċċa lupu. “Bonġu,”qalilha. “Fejn inti 
sejra dalgħodu?” “Sejra nara lin-nanna tiegħi,” weġbitu 
t-tifla tal-Barnuża l-Ħamra. “Anke jien nixtieq immur 
naraha,” qalilha l-lupu. “Inti aħjar tgħaddi minn din              

it-triq, u jien se ngħaddi mit-triq l-oħra,” kompla jgħidilha.  

Stella kompliet miexja. Hija waqfet biex taqta’ ftit fjuri sbieħ ħalli teħodhom                    
lin-nanna. Iżda l-lupu beda jiġri kemm jiflaħ ħalli jilħaq jasal għand in-nanna 
qabel Stella. Malli wasal, il-lupu ħabbat fuq il-bieb. “Tista’ tidħol,” għajtet                          
in-nanna. Il-lupu dlonk daħal jiġri ġewwa, qabeż fuq in-nanna u kielha! Imbagħad 
libes il-ħwejjeġ tan-nanna u daħal fis-sodda. Meta waslet it-tifla tal-Barnuża                    
l-Ħamra sabet il-bieb miftuħ u baqgħet dieħla. “Nann kif inti?” staqsietha Stella. 
“Ejja qribi ħa tarani aħjar,” qalilha l-lupu. Kemm kienet differenti l-vuċi                             
tan-nanna dakinhar! Hija resqet lejn is-sodda iżda l-lupu kien pront ħatafha u 
kielha wkoll.  

Il-lupu raqad mill-ewwel tant kemm kiel iżda l-iskwiril kien jaf x’ġara. L-iskwiril 
flimkien ma’ sħabu rabtu idejn u saqajn il-lupu b’ħabel biex joħorġu lil Stella u                
lin-nanna minn ġo żaqqu. B’xorti tajba salvawhom! Kemm ferħu Stella u n-nanna 
b’xulxin! Il-lupu ħarab jiġri u ħadd qatt ma rah iktar. 

(Silta meħuda b’addattament mis-sensiela ta’ kotba Naf Naqra - It-Tifla tal-Barnuża l-Ħamra) 

Wieġeb il-mistoqsijiet fuq din is-silta.                                                          (20 marka) 

1.  X’kien jisimha t-tifla tal-Barnuża l-Ħamra? 

a) Salvina. 

b) Stella. 

ċ) Katrina.                                                                                                         (marka)           
 

 

2.  In-nanna kienet toqgħod 

a) ġol-bosk.  

b) fil-qrib. 

ċ) fil-bogħod.                                                                                                         (marka) 
 

 

3.  Min kienu l-ħbieb ta’ Stella? 

a) L-iskwiril u l-għasfur. 

b) L-iskwiril u l-lupu. 

ċ) L-għasfur u l-lupu.                                                                                                          (marka) 
 

 

4.  X’waqfet taqta’ Stella ħalli tkun tista’ tagħtihom lin-nanna? 

________________________________________________________ 
            (2 marki) 

 

 

5.  Għaliex in-nanna qalet lil-lupu biex jidħol meta ħabbat il-bieb? 

________________________________________________________ 

(2 marki) 

6.  X’għamel il-lupu eżatt wara li kiel lin-nanna? 

a) Daħal fis-sodda. 

b) Libes il-ħwejjeġ. 

ċ) Kompla jiekol.                                                                                                              (marka) 
 

 

7.  Meta waslet it-tifla tal-Barnuża l-Ħamra għand in-nanna sabet 

 a) il-bieb magħluq. 

b) il-bieb imbexxaq. 

ċ) il-bieb miftuħ.                                                                                                             (marka) 
 

 

8.  Kif semgħet il-leħen tan-nanna Stella dakinhar? 

a) Mhux bħas-soltu. 

b) Bħal tas-soltu. 

ċ) Bħal ta’ raġel.                                                                                         (2 marki) 
 

 

9.   X’rabtulu l-iskwiril u sħabu lil-lupu biex isalvaw lil Stella u lin-nanna? 

a) Idejh u ħalqu. 

b) Idejh u żaqqu. 

ċ) Idejh u saqajh.                                                                                    (2 marki) 
 

 

10.  Sib kelma oħra mis-silta li tfisser l-istess: 

    (a) foresta -    ____________                                                               (marka) 

         (b) ward -        ____________                                                                (marka) 

11.  (a) Semmi ż-żewġ annimali li Stella ltaqgħet magħhom fil-bosk. 

___________________              ___________________                (2 marki) 

        (b) Semmi l-oġġett li wżaw l-iskwiril u sħabu sabiex jorbtu lil-lupu. 

___________________                                                                            (marka) 
 

 

12. Għamlet tajjeb Katrina li għażlet li ma tmurx għand in-nanna? Għaliex? 

________________________________________________________              
                                                                                                                          (2 marki)  

 

B.  Aqra din il-poeżija u wara wieġeb il-mistoqsijiet. 

Traffiku 

Seta’ kien iżgħar, seta’ kien iqsar, 

dat-traffiku kollu tawwalli t-triq. 

Fi x’ħin se naslu? Kemm qed indumu, 

dan ta’ quddiemna qalgħalna l-fwied. 

 

Karozzi ħomor, karozzi sofor,  

karozzi bojod, karozzi blu, 

minn wara l-ħġieġa kuluri miexja, 

kulħadd bil-buri, jonfoħ u jfur. 

 

Kultant ifeġġ xi bully m’għandux x’jagħmel 

jittanta jagħfas u jaqbeż lil kulħadd, 

imma malajr jeħel f’xi mina  

jew isib xi kamera tiġbed ritratt. 

Kieku kien iżgħar dat-traffiku kollu, 

jaħasra f’Malta ħafifa t-triq. 

Ma nafx x’ħin se naslu, kemm qed ingergru, 

nixtieq nafu ntiru u niġru bħar-riħ. 

(Poeżija miktuba minn Claudia Gauci)  
 

 

 

Wieġeb il-mistoqsijiet fuq din il-poeżija.                                                       (10 marki) 

1.  Liema huma l-erba’ kuluri li jissemmew fil-poeżija? 

 a)  L-aħmar, l-aħdar, l-abjad u l-blu. 
 b)  L-aħmar, l-isfar, l-abjad u l-blu. 
 ċ)  L-aħmar, l-iswed, l-abjad u l-blu.                                                        (2 marki) 

 

2.  X’jagħmel il-bully waqt li jkun qed isuq u jsib ruħu fit-traffiku? 

 a)  Joqgħod jiġbed xi ritratt. 
 b)  Jeħel f’xi mina. 
 ċ)  Jipprova jaqbeż lil kulħadd.                                                                  (2 marki) 

 

 

 

3.  X’jiġri meta wieħed jeħel fit-traffiku? 

 ______________________________________________          (2 marki) 
 

 

 

4.  F’din il-poeżija jissemmew 

 (a) dik li tintuża biex jinġibdu r-ritratti. X’tissejjaħ?  _____________ 

 (b) dak li jonfoħ ħafna fix-xitwa. X’jissejjaħ?  _____________  
         (2 marki) 

5.  X’taħseb li għandu jsir biex jonqos it-traffiku? Għaliex taħseb hekk? 

_______________________________________________________

_______________________________________________________                                        

(2 marki) 

IL-KITBA 

Ċ.    Uża l-ikel li nsibu fil-menu tar-ristorant IX-XEMX biex timla l-vojt. 

       L-ewwel waħda hija maħduma bħala eżempju.                                   (10 marki)  

 

 

              IX-XEMX 

    
 

• l-ispagetti  
• il-laħam  
• il-ħut 
• il-pizza 
• il-kejk 
• is-soppa 

 

 
         

1.  Dan it-tip ta’ ikel jitqies bħala sustanzjuż – il-ħut 

2.  Fir-ristorant dan jittiekel bħala deżerta - ____________                   

3.  L-għaġina tagħha tista’ tkun irqiqa jew ħoxna - ____________          

4.  Dan ikun twil u jista’ jiġi servut ma’ xi zalza favorita - ____________ 

5.  Fix-xitwa meta tkun il-kesħa tinżel għasel għax tkun taħraq - __________ 

6.  Minn dan insibu ħafna tipi u jista’ jisserva moqli jew il-forn -____________ 

D.  Ikteb madwar 70 kelma dwar dan it-titlu.                                              (20 marka) 

Meta t-temp ikun bnazzi 
       
Dawn l-istampi jistgħu jgħinuk:                                                                    

                                  
 

 

___________________________________________________________ 

___________________________________________________________

___________________________________________________________ 

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________

___________________________________________________________ 


